
Ekainaren 7 
Baina ez hemen, eta ez gaur. 

Kristianian dut gogoa, gaurko 
Oslon; eta mende haseran, 
1905ean. Stokholm-en azkeneko 
jukutria: «konstituzionalismoa» 
zen (hitza ere hauxe zen). Alegia: 
Suedia/Norvegia batasun sakro-
santua ikutu-ezin bihurtzea. Os-
kar erregeak ez zuen horretara 
«separatismoa» lekarkeen ezer 
ere sinatu nahi. 

Michelsen norvegiar buruza-
giak, orduan, (Bergen-go arma-
dore jatorriz, Bilboko Sotaren an-
tzera!), Norvegiako "Storting" 
(Parlamentua) bilerazi zuen. 

Eta 1905ko Ekainaren 7an. 
erabaki bikoitza hartu zen bertan 
ahobatez: alde batetik, Suediako 
erregea tronogabetzea (eta Kris-
tiania-ko tronurako errege bila 
hastea); eta, bestetik, Stokholm-
ekiko Batasuna amaitutzat eman, 
eta Norvegiaren Askatasuna al-
darrikatu, eta kantzilergoetara 
adieraztea. 

Suediak, erabat haserre, bere 
Harmada bidali zuen Kristiania 
aldera, eta mila espantu egin 
zuen. Baina ez zen indar militarra 
erabiltzera deliberatu. Eta erdi 
isilka «negoziatzen» hasi zen. 

Negoziaketaren puntu nagu-
sia hau zen: herri-plebiszito bat 
Norvegian antolatzea. Eta aurre-
rakoan sortuko ziren diferentziak, 
hamar urtez bederen, Haga-ko 
Gortearen eskuetan jartzea. 

Eta Abuztuaren 13an gauzatu 
zen bozketa. Emaitzak ez zuen 
zalantza izpirik utzi: 368.211 bo-
to Suediagandik bereiztearen al-
de, eta 184 kontra. 

Unionisten porrota aintzako-
tzat hartu zuen orduan Stokhol-
mek, eta hara bidalitako gerla-on-
tziak etxera deitu zituen. Eta odol 
isurketarik batere gabe Norvegia 
Askatua sortu zen. Baina Eskan-
dinavia Europa da. 


